
Հոդված 1. «Զինապարտության մասին» Հայաստանի Հանրապետության 1998 թվականի սեպտեմբերի 16-ի ՀՕ-250 օրենքի 14-րդ հոդվածի 1-ին մասի «գ» կետը <<սովորողներին>> բառից հետո լրացնել <<`Հայաստանի Հանրապետության կառավարության սահմանած դեպքերում և կարգով>> բառերը:
 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։ 

ՏԵՂԵԿԱՆՔ - ՀԻՄՆԱՎՈՐՈՒՄ
«Զինապարտության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ

  1.Իրավական ակտի անհրաժեշտությունը. Նախագիծը բխում է Հայաստանի Հանրապետության Նախագահի 2012 թվականի նոյեմբերի 24-ի ՀՆԱ-12 հանձնարարականի կատարումն ապահվելու նպատակով հաստատված միջոցառումների ծրագրի /ՀՀ  վարչապետի  2013  թվականի հունվարի  24-ի  N 55-Ա որոշման հավելված/ 6-րդ կետով նախատեսված միջոցառումների  կիրարկումն ապահովելու անհրաժեշտությունից:

2. Ընթացիկ իրավիճակը և խնդիրները. Գործող «Զինապարտության մասին» Հայաստանի Հանրապետության օրենքի 14-րդ հոդվածի 1-ին մասի «գ» կետով
 պարտադիր զինվորական ծառայության զորակոչից ուսումը շարունակելու համար տարկետում տրվում է միջպետական և միջգերատեսչական համաձայնագրերով օտարերկրյա պետությունների բարձրագույն ուսումնական հաստատությունների ուսանողներին, օրդինատուրայում, ինտերնատուրայում, մագիստրատուրայում կամ ասպիրանտուրայում սովորողներին:
Վերջին ժամանակներում ՀՀ-ում միջպետական և միջգերատեսչական համաձայնագրերի շրջանակներում սովորելու ցանկություն հայտնողների գերակշռող մասը արական սեռի  քաղաքացիներ են: Երևույթի շարժառիթը հիմնականում հանդիսանում է պարտադիր զինվորական ծառայությունից խուսափելու հնարավորությունը, որն էլ իր հերթին խթանում է բնակչության արտագաղթին, ինչպես նաև հայրենիք չվերադառնալու հիմքեր է առաջացնում:
3. Տվյալ բնագավառում իրականացվող քաղաքականությունը. Կարգավորման նպատակը և բնույթը. 
Միջպետական համաձայնագրերով Հայաստանի Հանրապետության կրթության և գիտության նախարարությանը հատկացված կրթաթոշակային տեղերի շրջանակներում օտարերկրյա պետությունների բարձրագույն ուսումնական կամ գիտակրթական հաստատություններ Հայաստանի Հանրապետության քաղաքացիների ընդունելության հետ կապված հարաբերությունները կարգավորվում են  Հայաստանի Հանրապետության կրթության և գիտության նախարարի 2011 թվականի հոկտեմբերի 31-ի N 1205-Ն հրամանով հաստատված «Օտարերկրյա պետությունների բարձրագույն ուսումնական հաստատություններում միջպետական համաձայնագրերով Հայաստանի Հանրապետության կրթության և գիտության նախարարությանը հատկացված կրթաթոշակային տեղերի մրցույթի անցկացման (բակալավրի, դիպլոմավորված մասնագետի, մագիստրոսի, ասպիրանտուրայի /ինտերնատուրա, օրդինատուրա/ և դոկտորանտուրայի կրթական ծրագրերով)>> կարգով: Միջպետական համաձայնագրերով սահմանված կրթաթոշակային տեղերի մրցույթն(ներն) իրականացվում է երկու փուլով` մասնագիտական քննություններ և հարցազրույց /մրցույթի առաջին փուլը անցկացվում է համաձայն Հայաստանի Հանրապետությունում համապատասխան կրթական ծրագրերով ընդունելության գործող կարգերի/: Միջպետական և միջգերատեսչական համաձայնագրերի շրջանակներում կրթաթոշակային ծրագրեր իրականացվում են նաև Հայաստանի Հանրապետությունում «Ռուսհամագործակցություն» դաշնային գործակալության և Հայաստանում Գերմանական ակադեմիական փոխանակման ծառայության (DAAD) կենտրոնի կողմից: Հաղթողների ցուցակները ներկայացվում  ՀՀ կրթության և գիտության նախարարություն: 
ՀՀ կրթության և գիտության նախարարությունը ՀՀ պաշտպանության նախարարության հետ համաձայնեցնելով` հաղթողների ներկայացված ցուցակներից ՀՀ արական սեռի քաղաքացիներին  տրամադրում է տեղեկանք` «Զինապարտության մասին» ՀՀ օրենքի 14-րդ հոդվածի 1-ին մասի <<գ>> կետի համաձայն  պարտադիր զինվորական ծառայության զորակոչից տարկետման իրավունքից օգտվելու վերաբերյալ: 

Միաժամանակ, օտարերկրյա պետությունների բարձրագույն ուսումնական կամ գիտակրթական հաստատություններ ընդունված ՀՀ քաղաքացիներին պարտադիր զինվորական ծառայության զորակոչից տարկետում տալու հարցը կանոնակարգելու նպատակով՝ ՀՀ կառավարության 2002 թվականի  օգոստոսի 29-ի N 1394-Ն որոշմամբ հաստատվել է կարգ: Այն  տարածվում է օտարերկրյա պետությունների ուսումնական հաստատություններ /անձնական նախաձեռնությամբ/ ընդունված ՀՀ այն քաղաքացիների վրա, ում «Զինապարտության մասին» ՀՀ օրենքի 16-րդ հոդվածի երկրորդ մասին համապատասխան ուսումնառության ամբողջ ժամանակահատվածի համար ՀՀ կառավարության անհատական որոշումներով  տրվում է տարկետում` ՀՀ կրթության և գիտության նախարարության հետ պարտավորությունների կատարումն ապահովող գրավի  պայմանագիր /գրավ դրվող գույքի նվազագույն գինը սահմանվում է 8,5 մլն դրամ/ կնքելու պայմանով:
Նախագծի ընդունմամբ նպատակ է հետապնդվում միջպետական համաձայնագրերի շրջանակում օտարերկրյա բուհերում սովորող ՀՀ քաղաքացիներին ՀՀ կառավարության սահմանած կարգով տարկետում տրամադրել, որը ենթադրում է ՀՀ կառավարության համապատասխան  անհատական որոշումների ընդունում, որոնք իրավական առումով կունենան ավելի բարձր իրավաբանական ուժ, քան տեղեկանքները:
Առաջարկվող օրենսդրական փոփոխությամբ <<Զինապարտության մասին» ՀՀ օրենքի 14-րդ հոդվածի 1-ին մասի <<գ>> կետի համաձայն  պարտադիր զինվորական ծառայության զորակոչից տարկետման իրավունք տրամադրելը ՀՀ կառավարության սահմանած կարգով սահմանելու միջոցով, կրթության հիմքով տարկետում տրամադրելու իրավահարաբերությունները կբերվեն միասնական համակարգման  դաշտ` ՀՀ կառավարության 2002 թվականի 1394-Ն որոշման կարգավորման ոլորտ` միաժամանակ հավասար պայմաններ սահմանելով օտարերկրյա բուհերում սովորողների  համար:

Պարտավորությունների կատարումն ապահովող գրավի պայմանգիր կնքելով տարկետում տրամադրելը երաշխիք  կապահովի ՀՀ վերադառնալու, հայրենիքի նկատմամբ սահմանադրական պարտավորությունները կատարելու և ձեռք բերված գիտելիքները ՀՀ-ում ներդնելու համար: 
4. Ակնկալվող արդյունքը. Նախագծի ընդունման արդ​​յուն​քում ակնկալվում է ձևավորել համապատասխան օրենսդրական հիմքեր՝ օտարերկրյա բուհերում ուսում ստանալը պարտադիր զինվորական ծառայությունից խուսափելու միջոցի վերածելու դեպքերը բացառելու նպատակով, ակնկալելով, որ օտարերկրյա բուհում սովորելը ուղղված կլինի անձի՝ միայն կրթական կարիքները բավարարելուն:  Միաժամանակ,  զորակոչիկների սահմանափակ ռեսուրսների առկայության պայմաններում նախագծի ընդունումը  որոշ չափով կնպաստի զորակոչի կազմակերպման արդյունավետության բարձրացմանը:
Տեղեկանք
«Զինապարտության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունման առնչությամբ այլ օրենքների ընդունման անհրաժեշտության բացակայության մասին


«Զինապարտության մասին» Հայաստանի Հանրապետության օրենքում փոփոխություններ կատարելու մասին»» Հայաստանի Հանրապետության օրենքի նախագծի ընդուն​մամբ այլ օրենքների ընդունման անհրաժեշտությունը բացակայում է:

Տեղեկանք 
«Զինապարտության մասին» Հայաստանի Հանրապետության օրենքում փոփոխություններ կատարելու մասին»Հայաստանի Հանրապետության օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Զինապարտության մասին» Հայաստանի Հանրապետության օրենքում փոփոխություններ կատարելու մասին»» Հայաստանի Հանրապետության օրենքի նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավե​լա​ցում չի ակն​​կալ​վում:

ԱՄՓՈՓՈԹԵՐԹ

«Զինապարտության  մասին» Հայաստանի Հանրապետության օրենքում  փոփոխություններ կատարելու մասին» Հայաստանի Հանրապետության օրենքի նախագծի  ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների վերաբերյալ

	NN
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1
	2
	3
	4

	1.
	ՀՀ արտաքին գործերի

նախարարություն
	Միջպետական և միջգերատեսչական համաձայնագրերի շրջանակներում օտարերկրյա պետությունների բարձրագույն ուսումնական հաստատություններ ընդունվող արական սեռի ՀՀ քաղաքացիներին պարտադիր զինվորական ծառայության զորակոչից ուսումը շարունակելու համար տարկետում տրամադրելու իրավունքից զրկելը սահմանափակում է սահմանադրությամբ ամրագրված անձի կրության իրավունքը և խտրականություն է սահմանում իգական սեռի ՀՀ քաղաքացիների համեմատությամբ: Հաշվի առնելով վերոգրյալը` անհրաժեշտ է մշակել այնպիսի գործուն մեխանիզմներ, որոնք կսահմանափակեն  ուսման պատճառով պարտադիր զինվորական ծառայության զորակոչից տարկետման տրամադրման հնարավորությունը` միևնույն ժամանակ չզրկելով անձին կրթություն ստանալու հնարավորությունից: Մասնավորապես, առաջարկում ենք քննարկել պարտադիր զինվորական ծառայության զորակոչից ուսումը շարունակելու համար միայն մեկ կրթական աստիճանի շրջանակներում տարկետում տրամադրելու հարցը:
	
	Ընդունելի չէ. Նախագծով  առաջարկվող փոփոխությամբ սահմանափակվում է անձի` տարկետում ստանալու, այլ ոչ կրթության  իրավունքը:

	
	
	
	
	

	
	
	
	
	

	2.
	ՀՀ պաշտպանության

նախարարություն
	«Զինապարտության  մասին» Հայաստանի Հանրապետության օրենքում  փոփոխություններ կատարելու մասին» Հայաստանի Հանրապետության օրենքի նախագծի  վերաբերյալ դիտողություններ և առաջարկություններ չունենք:
	
	

	3.
	ՀՀ Նախագահի աշխատակազմ
	«Զինապարտության  մասին» Հայաստանի Հանրապետության օրենքում  փոփոխություններ կատարելու մասին» Հայաստանի Հանրապետության օրենքի նախագծի  վերաբերյալ դիտողություններ և առաջարկություններ չկան:
	
	

	4.
	ՀՀ Ազգային անվտանգության խորհուրդ
	«Զինապարտության  մասին» Հայաստանի Հանրապետության օրենքում  փոփոխություններ կատարելու մասին» Հայաստանի Հանրապետության օրենքի նախագծի  վերաբերյալ դիտողություններ և առաջարկություններ չունենք:
	
	

	5.
	ՀՀ ֆինանսների նախարարություն
	<<Զինապարտության մասին>> Հայաստանի Հանրապե​տու​թյան  օրենքում փո​փո​խու​թյուններ կատարելու մասին>> ՀՀ օրենքի նա​խա​գծի վերաբերյալ առաջար​կու​թյուններ և դիտողու​թյուններ չունի:
	
	

	6. 
	ՀՀ բնապահպանության նախարարություն
	Օրենքի նախագծի վերաբերյալ առաջարկություններ և առարկություններ չունի:
	
	

	7.
	ՀՀ էկոնոմիկայի նախարարություն
	Օրենքի նախագծի վերաբերյալ առաջարկություններ և դիտողություններ չկան:
	
	

	8.
	ՀՀ աշխատանքի և սոցիալական պաշտպանության նախարարություն
	«Զինապարտության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ առաջարկություններ և առարկություններ չունենք:


	
	

	9.
	ՀՀ առողջապահության նախարարություն
	«Զինապարտության մասին» Հայաստանի Հանրապետության օրենքում փոփոխություններ կատարելու մասին»  Հայաստանի Հանրապետության օրենքի  նախագծի (այսուհետ` նախագիծ) վերաբերյալ ուսումնասիրվել է                                          Հայաստանի Հանրապետության առողջապահության նախարարությունում, որի կապակցությամբ դիտողություններ և առաջարկություններ չունենք:


	
	

	10
	ՀՀ արդարադատության 

նախարարություն
	«Զինապարտության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ
1. Օրենքի նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը և իրավական այլ ակտերի դրույթներին:

 Այսպես` նախագծով նախատեսվում է ուժը կորցրած ճանաչել կամ հանել այն դրույթները, որոնցով ուսումը շարունակելու համար տրվում է տարկետում պետական պատվերով, միջպետական և միջգերատեսչական համաձայնագրերով օտարերկրյա պետությունների բարձրագույն ուսումնական հաստատությունների ուսանողներին, օրդինատուրայում, ինտերնատուրայում, մագիստրատուրայում կամ ասպիրանտուրայում սովորողներին, որոնք պարտադիր զինվորական ծառայության պետք է կանչվեն մինչև 27 տարեկան դառնալը: Նախագծի ընդունման հիմնավորման մեջ նշվում է, որ օտարերկրյա բուհերում ուսում ստանալը շատ դեպքերում վերածվում է պարտադիր զինվորական ծառայությունից խուսափելու միջոցի: 

Այս կապակցությամբ կարծում ենք, որ նախագծով նախատեսվող դրույթները կհանգեցնեն ՀՀ Սահմանադրության 39-րդ հոդվածով և Մարդու իրավունքների համընդհանուր հռչակագրի 26-րդ հոդվածով սահմանված` յուրաքանչյուր անձի կրթության իրավունքի և անձի կողմից իր նախընտրած վայրում և ուսումնական հաստատությունում կրթություն ստանալու հնարավորության սահմանափակման: Միաժամանակ հիշյալ դրույթներով ցուցաբերվում է տարբերակված մոտեցում ՀՀ պետական գիտակրթական համակարգի և միջպետական և միջգերատեսչական համաձայնագրերով օտարերկրյա պետությունների ուսումնական հաստատություններում սովորող ուսանողների միջև, որը դրսևորվում է վերջիններիս պարտադիր զինվորական ծառայության զորակոչից տարկետում տրամադրելու իրավունքի սահմանափակմամբ, ինչը խնդրահարույց է նաև ՀՀ Սահմանադրության 14.1-րդ հոդվածի տեսանկյունից:

Նախատեսվող սահմանափակումը համահունչ չէ նաև Կրթության բնագավառում խտրականության դեմ 1960 թվականի կոնվենցիայով սահմանված խտրականության անթույլատրելիության սկզբունքի, ինչպես նաև կոնվենցիայի 3-րդ հոդվածի դրույթների հետ, որոնց պահանջների համաձայն՝ մասնակից պետությունները պարտավորվում են չթույլատրել քաղաքացիների նկատմամբ որևէ տարբերակված վերաբերմունք, մասնավորապես՝ կրթությունն օտարերկրյա պետություններում շարունակելու համար անհրաժեշտ թույլտվության և հնարավորությունների տրամադրման հետ կապված:


	
	Ընդունելի չէ.

Նախագծով  առաջարկվում է սահմանափակել  պարտադիր զինվորական ծառայության զորակոչից միջպետական և միջգերատեսչական համաձայնագրերով օտարերկրյա պետությունների բարձրագույն ուսումնական հաստատություններում ուսանելու համար տարկետում ստանալու իրավունքը, այլ ոչ անձի կրթության իրավունքը :   Նախագծի ընդունման արդ​​յուն​քում ակնկալվում է ձևավորել համապատասխան օրենսդրական հիմքեր՝ օտարերկրյա բուհերում ուսում ստանալը պարտադիր զինվորական ծառայությունից խուսափելու միջոցի վերածելու դեպքերը բացառելու նպատակով, ակնկալելով, որ օտարերկրյա բուհում սովորելը ուղղված կլինի անձի՝ միայն կրթական կարիքները բավարարելուն: 

Իսկ զինապարտությունը Հայաստանի Հանրապետության պաշտպանությանը մասնակցելու` քաղաքացիների սահմանադրական պարտականությունն է:



	
	
	Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, որոնց համաձայն օրենքները պետք է համապատասխանեն ՀՀ Սահմանադրությանը, ինչպես նաև նույն հոդվածի 4-րդ մասի՝ միջազգային պայմանագրերին վերաբերող դրույթները: 

:


	
	

























































































































































